
Inson kapitali

O‘QUVCHILARNING KREATIV FIKRLASHINI RIVOJLANTIRISHDA TA’LIM METODLARIDAN 
FOYDALANISH

Nasriddinov Xasan,
Toshkent davlat iqtisodiyot universiteti tadqiqotchisi

Annotatsiya. ushbu maqolada ta’lim jarayonida o‘quvchilarning kreativ fikrlashini rivojlantirishda 
ta’lim metodlaridan foydalanishning imkoniyatlari bayon etilgan.

Kalit so‘zlar. kreativlik, kreativ fikrlash, ijodiy potensial, pedagogik texnologiya, ta’lim metodlari.

ИСПОЛЬЗОВАНИЕ ОБРАЗОВАТЕЛЬНЫХ МЕТОДОВ В РАЗВИТИИ ТВОРЧЕСКОГО МЫШЛЕНИЯ 
СТУДЕНТОВ

Насриддинов Хасан,
ТГЭУ, Соискатель.

Аннотaция. в данной статье описаны возможности использования методов обучения в 
развитии креативного мышления учащихся в образовательном процессе.

Ключевые слова. креативность, креативное мышление, творческий потенциал, педагоги
ческая технология, методы обучения.

USE OF EDUCATIONAL METHODS IN DEVELOPING CREATIVE THINKING OF STUDENTS
Nasriddinov Hasan,
Researcher of TSUE.

Abstract. this article the possibilities of using pedagogical technologies in the development of 
creative thinking in the learning process.

Key words. creativity, creative thinking, creative potential, educational technology, teaching methods.

Kirish:

Ma’lumki, hozirgi kunda ta’lim tizimi oldida turgan dolzarb vazifalardan biri bu ta’lim oluvchilarning 
kreativ fikrlashini rivojlantirishdan iborat. Bu esa o‘z navbatida pedagogdan mazkur vazifani hal etish 
uchun turli metodlardan samarali foydalanish lozimligini taqozo etadi.

Kreativlik tushunchasi uzoq yillar mobaynida olimlarni ham qiziqtirib, ham munozaralarga 
chorlab kelgan. Kreativlikni ta’riflashga bo‘lgan yondashuvlar o‘zgarib borgan, yangicha nuqtai 
nazarlar vujudga kelgan, ammo uning dolzarbligi kamaymagan. Sababi bu tushuncha insoniyatning 
intellektual potensialini shakllanishi bilan bog‘liqdir. Ko‘pchilik psixologlar kreativlik qobiliyatini 
avvalombor fikrlashning o‘ziga xosligi bilan bog‘laydilar. Umumiy ma’noda fikrlash voqelikni bilvosita va 
umumlashgan holda aks ettirishdir; narsa va hodisalarning mohiyatini bilishdan iborat aqliy faoliyat turi, 
shuningdek ular o‘rtasidagi doimiy aloqalar va munosabatlardir. Ilmiy adabiyotlarda fikrlash turlarini 
tasniflashga turlicha yondashuvlar mavjud. Xususan, tafakkurni hal etilayotgan muammoning yangiligi, 
o‘ziga xosligi nuqtai nazaridan qaraydigan bo‘lsak, uning quyidagi turlarini ajratib ko‘rsatish mumkin:

Ijodiy fikrlash (produktiv, divergent, kreativ);
Har tomonlama fikrlash (reproduktiv, konvergent).

Mavzuga oid adabiyotlar tahlili:

Psixolog J.Gilford kreativlikning rivojlanish darajasi fikrlashda to‘rtta xususiyatning ustanligi bilan 
belgilanadi, deb hisoblagan.

Psixolog P.Torrens kretivlikning quyidagi tasnifini keltirib o‘tadi: verbal kreativlik; obrazli kreativlik; 
alohida kreativlik qobiliyatlari: ravonlik, egiluvchanlik, orginallik, muammoning asl mohiyatini ko‘rish 
qobiliyati, stereotiplarga qarshi turish qobiliyati.

Amerikalik tadqiqotchi E.De Bono kreativ fikrlashni rivojlantirishning tamoyillarini shakllantirgan.
Kreativ fikrlashni shakllantirish bo‘yicha zamonaviy tadqiqot manbalari quyidagi yo‘nalishlarni 

aniqlashga imkon beradi:

1. Shaxsning ijodiy tafakkurini shakllantirish uchun ijtimoiy tajribaning barcha elementlarini – 
bilimlarni, faoliyat usullarini, ijodiy faoliyat usullarini, olamga munosabatning emotsional-qadriyatli 
munosabat tajribasini o‘zlashtirish muhimdir;

2. Ijodiy fikrlash tafakkur strategiyasining samarali-mantiqiy va hissiy-obrazli komponentlarining 
uyg‘unlashuvi asosida amalga oshadi;

3. Ijodiy fikrlash ongli va ongsiz (intuitsiya) komponentlarni o‘z ichiga oladi. Bunda ongsiz 
komponentning elementlari ma’lum his-tuyg‘ular va sezgilardan iboratdir.

4. Ijodiy fikrlash ijtimoiy pozitivlik va o‘z-o‘zini takomillashtirish istagiga xosdir. Bu esa bolalarda 
umuminsoniy qadriyatlarga asoslangan yaxlit dunyoqarashni shakllantirish, o‘z-o‘zini takomillashtirish 
va ijtimoiy o‘zini-o‘zi anglash istagini rivojlantirish uchun diqqatini qaratish zarurligini belgilaydi.

Tadqiqot metodologiyasi:
Mazkur tadqiqot davomida mavzuga oid pedagogik, psixologik va metodik manbalar, didaktik 

materiallar, o‘quv reja va dasturlar, o‘quv-me’yoriy hujjatlar, darslik va o‘quv-metodik adabiyotlarni 
o‘rganish va tahlil qilish, suhbat, kuzatish, pedagogik tajriba, tadqiqot natijalarini qayta ishlash 
metodlaridan foydalanildi.

Ushbu maqolaning nazariy va uslubiy asosi ta’lim jarayonida o‘quvchilarning kreativ fikrlashini 
rivojlantirishda ta’lim metodlaridan foydalanishning imkoniyatlarini yoritib beruvchi adabiyotlar hamda 
ilmiy maqolalar, olimlarning fikr-mulohazalarini tahlil qilish, jarayonlarni kuzatish amalga oshirildi.

Tadqiqot natijalari:
Shaxsning ijodiy potensiali va kreativ fikrlashi quyidagi ko‘nikmalarda namoyon bo‘lishi 

mumkin: 
•	 Muammolar va qarama-qarshiliklarni mustaqil ko‘rishi; 
•	 Har qanday muammoni shakllantirish va tahlil qilish, ularga yechim topish ko‘nikmasi; 
•	 Bilim, ko‘nikma va malakalarni, o‘quv faoliyati usullarini yangi o‘quv vaziyatlariga qo‘llay bilishi; 
•	 Tanish ob’ektlarning yangi tomonlarini ko‘ra bilish ko‘nikmasi;
•	 Ilgari o‘zlashtirilgan faoliyat usullarini yangilari bilan uyg‘unlashtirish, sintezlash ko‘nikmasi va 

boshqalar. 
Shaxsning kreativ fikrlashini rivojlantirishning quyidagi texnologiyalari eng samarali hisoblanadi:
Faol o‘qitish texnologiyasi (sinektika metodi, morfologik tahlil metodi, guruhli munozara, aqliy 

hujum va boshqalar);
Ijodiy loyihalash texnologiyasi;
Tadqiqotchilik foliyati texnologiyasi;
Ixtirochilik masalalarini yechish texnologiyasi (TRIZ);
Ijodiy topshiriqlarni yechish texnologiya;
Interfaol o‘yin texnologiyalari (treninglar);
O‘yin texnologiyalari (ishbilarmonlik, rolli, imitatsion o‘yinlar);
artefakt-pedagogika va boshqalar.
“Aqliy hujum” va “sinektika” metodlari psixologik zo‘riqishni yo‘qotish imkonini beradi va qisqa 

vaqt ichida maksimal miqdordagi yangi g‘oyalarni olish imkonini beradi. “Aqliy hujum” metodi eng aql 
bovar qilmaydigan, hatto kulgili fikrlarni bayon etish, muhokama davomida ularni tahlil qilish va tuzatish, 
amalga oshirish yo‘llarini topish imkonini beradi. 

“Sinektika” metodi (muallif Uilyam J.Gordon) ijodkorlikning ikkita turini ajratishga asoslangan:
operativ bo‘lmagan (boshqarilmaydigan) – intuitsiya, ilhomlanish;
operativ (boshqariladigan) – turli xil analogiyalardan foydalanish.
Agar bolalarning turli analogiyalarni qo‘llashga maqsadga muvofiq o‘rgatilsa, ularning ijodiy 

fikrlashini ham faollashtirish mumkin. Buning uchun dastlab o‘quvchilarni ijodiy usullarga, eng 
avvalo – analogiyaning turli: to‘g‘ri, fantastik, ramziy va boshqa shakllariga o‘rgatish lozim. Maqsadga 
yo‘naltirilgan faoliyat natijasida o‘quvchilar tevarak atrofdagi qarama-qarshiliklarni sezishni o‘rganadilar 
va ularni yechimini topishga harakat qiladilar.

Tushunish bosqichi yangi materiallarni kiritilishini o‘z ichiga oladi.

So‘nggi bosqich – refleksiya (fikrlash) – muhim ahamiyatga ega bo‘lib, aynan unda ijodiy rivojlanish, 
o‘zlashtirilgan axborotlarni tushunish ro‘y beradi. 

O‘quvchilarda kreativ fikrlashni rivojlantirishning yana bir shartlaridan biri ta’lim jarayoniga 
interfaol texnologiyalarni joriy etish bo‘lib, u o‘quvchilarning o‘zaro bir biriga ta’sir etish imkonini beradi. 
Interfaol texnologiyalarga quyidagilarni kiritish mumkin: interfaol ma’ruza, juftliklarda ishlash, kichik 
guruhlarda ishlash, trening mashg‘ulotlar va boshqalar. 

Faol ta’lim texnologiyalari o‘quvchining bilish faoliyatini rag‘batlantiradigan, har bir o‘quvchini 
aqliy va xulq-atvor faoliyatiga jalb qiladigan metodlarni o‘z ichiga oladi.

Ular har bir o‘quvchi tomonidan mavjud bilimlarni tushunish, ishlab chiqish, boyitish va qabul 
qilishga qaratilgan. O‘quvchilarda kreativ fikrlashni rivojlantirishning eng samarali texnologiyalaridan 
biri bu TRIZ-pedagogika. TRIZ-pedagogikaning asosiy maqsadi - o‘quchilarni ochiq (evristik, ijodiy, 
hayotiy) masalalarni yechishga o‘rgatishdan iborat. Ochiq masalalar bolalarni kreativ, tizimli, mantiqan 
fikrlash, maktab fanlarini o‘rganishda o‘zaro bog‘lanishni ko‘rish va olamni anglashga imkon beradi. 

Kreativlikni rivojlantirishning eng keng tarqalgan usullaridan biri evristik metodlarni qo‘llash hisoblanadi. 
Tavsiya etilgan evristik metodlarning birinchi guruhiga o‘quvchilarning muammoni ko‘rish va shakllantirish, 
uning yechimini topish va topilgan yechimni tekshirish qobiliyati biln bog‘liq usullar kiradi. Ushbu metodga 
inversiya usuli, ko‘p o‘lchovli matritsalar usuli, uyushgan strategiyalar usuli va boshqalar kiradi. 

Ikkinchi guruhga yechimni izlab topish bosqichiga mos keladigan evristik usullar kiradi, bunda 
muammoni hal qilishga qaratilgan texnologiyalarni tanlash va yoki qidirish amalga oshiriladi. Buning 
natijasida o‘quvchilarda turli g‘oyalarni generalizatsiyalash va ishlab chiqish qobiliyati, ya’ni kreativlik 
sifatlari: ravonlik, egiluvchanlik va original fikrlash, g‘oyalarni batafsil qayta ishlash qobiliyati rivojlanadi. 
Mazkur guruhga aqliy hujum va uning ma’lum modifikatsiyalari (qaytar aqliy hujum, individual aqliy 
hujum va boshqa) kiradi. 

Yechimni tekshirish bosqichiga muvofiq keladigan uchinchi guruh metodlariga qo‘llanilgan 
texnologiya vositalarining imkoniyatlari va funksiyalarini taqqoslash orqali ularning samardorligini 
tahlil qilish qobiliyati bilan bog‘liq usullar kiradi, ya’ni tahlil qilish va sintez qilish qobiliyati kabi sifatlarni 
rivojlantirishga imkon beradi. Bu metodlarga evristik savollar va evristik kuzatish usullarini kiritish mumkin.

Loyiha texnologiyasi an’anaviy ravishda ijodiy va izlanish xarakteridagi muammolarni hal qilish, 
kreativ fikrlashning asosi bo‘lgan vazifaga muvofiq o‘quv faoliyatini rejalashtirish ko‘nikmalarini 
shakllantirishga imkon beradi. Va aynan loyiha jarayonida o‘quvchilar natijaga erishish usullari 
samaradorligini baholash, optimal variantni tanlash va o‘z tanlovini izohlashga o‘rganadilar. 

Loyiha faoliyatini rejalashtirishning o‘zi o‘quvchilarni maqsadlarni belgilash, o‘quv loyihasini 
amalga oshirish vaqtida o‘quv jarayonini tahlil qilish hamda boshqarish va uni yakunida mulohaza 
yuritishda hamkorlikdagi faoliyatga jalb qilishga qaratilgan.

O‘quvchilarning kreativ fikrlashini rivojlanishiga ta’sir ko‘rsatish nuqtai nazaridan eng 
muvaffaqiyatlilaridan biri – bu ijodiy jarayonni muayyan vizualizatsiya usullari, masalan, infografikadan 
foydalanish bilan birga olib boriladigan usullardir. Infografikadan foylalanishning didaktik samarasi 
avvalombor, ishtirokchilarning barcha kommunikativ va bilish faoliyati belgili-ramziy xarakterga egaligi 
bilan ifodalanadi. Shu bilan birga, vizual tasvirlar so‘zga qaraganda mustahkamroq ongga ta’sir etadi 
va unda saqlanib qoladi. Ta’lim jarayonida axborot uzatilishining verbal shaklidan ramziy (simvollar, 
grafiklar, fotosuratlar, rasmlar va boshqalar) shaklga o‘tkazilishining maqsadga muvofiqligi shu bilan 
tushuntiriladi.  Shuningdek, kreativ fikrlashning rivojlanishi, har qanday aqliy operatsiyalar (taqqoslash, 
tahlil qilish, umumlashtirish, tartiblash, tizimlashtirish, tasniflash va b.) axborotlarni vizual idrok etishning 
eng oddiy opreatsiyalariga asoslanadi va ularsiz amalga oshirilmaydi. Bu jihatda infografikani o‘rganishni 
tashkil etish unda qo‘llaniladigan tasvirlarni izohlash usullarini egallash (turli ramziy belgilar: grafiklar, 
sxemalar, diagrammalar va boshqalarga ega bo‘lgan mavjud modellarni verbal darajaga o‘tkazish)
ning samaradorligi juda muhimdir. O‘quvchilarning kreativ faoliyatining kvintessensiyasi infografikani, 
masalan, qandaydir o‘quv faoliyatining natijasi bo‘yicha yoki loyihaviy faoliyat natijasining va mahsuli 
sifatida yaratish hisoblanadi.

Ta’lim mussasasida o‘quvchilarning ijodiy salohiyatini aniqlash va qo‘llab-quvvatlash bo‘yicha 
sharoitlar yaratish, ularning kreativligini rivojlantirish bo‘yicha maqsadli faoliyatni o‘z ichiga olgan 
moslashuvchan ko‘p bosqichli tizim yaratilishi lozim.

Davrning yangi muammolarining paydo bo‘lishi ta’lim jarayonining barcha bosqichlarida ta’lim 
mazmuni, uni amalga oshirish sharoitlari va natijalariga yangidan-yangi talablarni qo‘yadi.

Tahlil va natijalar:
Kreativ fikrlashni shakllantirish faqat sinf-dars tizimi asosida, hatto turli innovatsion pedagogik 

modellar va texnologiyalarni faol tatbiq etilgan taqdirda ham mumkin emas. Shuning uchun o‘quvchining 
ta’limiy natijasi darsdan tashqari faoliyat dasturini ishlab chiqish uchun mazmuniy va mezoniy asos 
hisoblnadi. Darsdan tashqari faoliyat shaxsni rivojlantirishning asosiy yo‘nalishlari bo‘yicha (ma’naviy-
ma’rifiy, jismoniy-sport va salomatlik, ijtimoiy, umumintellektual, umummadaniy) quyidagi shakllarda 
tashkil etiladi: to‘garaklar, badiiy studiyalar, sport klublari va seksiyalari, yoshlar tashkilotlari, 
o‘lkashunoslik ishlari, ilmiy-amaliy konferensiyalar, olimpiadalar, ilmiy tadqiqot va izlanuvchilik, 
jamiyatga foydali amaliyotlar, harbiy-vatanparvarlik birlashmalari va h.k. Darsdan tashqari faoliyatni 
tashkil etish shaklini ta’lim tashkilotini o‘zi mustaqil ravishda o‘quvchilar va ota-onalar (qonuniy vasiylari)
ning talabi, ehtiyoj, qiziqishlarini e’tiborga olgan holda belgilaydi.

Xulosa va takliflar:

Sinfdan tashqari mashg‘ulotlar o‘z mohiyatiga ko‘ra o‘quvchilarning ijodiy tafakkurini rivojlantirish 
uchun ularni turli faoliyat turlariga jalb qilish uchun yaxshi imkoniyat yaratadi, ularning shaxsiy va kasbiy 
o‘zini-o‘zi belgilashi, ularning qadriyatlar tizimini, faol hayotiy pozitsiyasini shakllantirish uchun sharoit 
yaratadi.

Passiv tafakkur pozitsiyasidan ta’lim faoliyatining aktiv pozitsiyasi sub’ektiga aylanadi. Shu 
tariqa, ijodiy qobiliyatlarni rivojlantirish va namoyon qilish uchun zarur bo‘lgan tashqi pedagogik shart-
sharoitlarga quyidagilarni kiritish mumkin:

•	 qiziqishni saqlab qolish uchun demokratik munosabatlarga ega axborot bilan boyitilgan, tartibga 
solinmagan, rang-barang o‘quv muhitining mavjudligi;

•	 har bir bolaning imkoniyatlarini ro‘yobga chiqarish uchun maqbul sharoitlarni ta’minlaydigan 
ijodiy muhit;

•	 yosh va individual-shaxsiy xususiyatlarni ochib berish va shaxsiy-faoliyat yondashuvi asosida 
o‘qitishni differensiallashtirish orqali o‘quv jarayonida ularni maksimal darajada hisobga olish;

•	 o‘quvchining rivojlanish darajasi to‘g‘risida tezkor ma’lumot olish uchun “o‘qituvchi-talaba” 
munosabatlarining moslashuvchan diagnostika tizimi (ushbu tizimning turli usullari);

•	 ijodiy xulq-atvor va ijodiy fikrlash namunalarining mavjudligi;
•	 o‘qituvchi tomonidan motivatsion boshqaruv (boshqaruvda motivatsiya usuli);
•	 ta’lim jarayonining barcha qismlarining yuqori tashkiliyligi va o‘zaro bog‘liqligi, uning uzluksizligi, 

ijodiy qobiliyat va ijodiy fikrlashni rivojlantirishga yo‘naltirilganligi;
•	 talabalarning ijodiy qobiliyatlari va ijodiy fikrlashlarini aniqlash va rivojlantirishga kompleks 

yondashuv.
Ta’lim oluvchilarning kreativ fikrlashini rivojlantirish uchun shart-sharoitlarni yaratish bo‘yicha 

maqsadga yo‘naltirilgan faoliyatni o‘z ichiga oluvchi tizim moslashuvchan va ko‘p darajali bo‘lishi 
lozimligini pedagogik jamoaga eslatib o‘tish muhimdir.

